
Тақырыбы:  Ибалы ұл, инабатты қыз -өмір көркі.
Мақсаты:   1. Оқушыларға  адамдық асыл қасиеттерді қастерлеп, өмір 
                        заңдылықтарын білуге үйрету;
                   2. Адамгершілік қасиеттерге  бағыттай отырып, оқушының  
                       рухани білімін байыту, логикалық ойын дамыту, ойын еркін, 
                       дәлелді түрде жеткізе білуге жетелеу;
                   3. Адамгершілік қасиеттерді сезіне білуге және үлгі ете білуге 
                       тәрбиелеу, имандылыққа, инабаттылыққа баулу.
Көрнекілігі:  интерактивті тақта, нақыл сөздер, маркер.
Түрі:              өнеге  сағаты
Әдісі:         сұрақ-жауап,топтастыру, тренинг, жағдаяттық сұрақтар.
                            
                                       Жүрісі:
І.  Ұйымдастыру кезеңі.
ІІ. Шаттық шеңбері.  Музыка ойнап тұрады.
     Мұғалім.
     Қайырлы күн, балалар!
     Шеңбер болып тұрайық жылы жүзбен,
     Бізге келсін қуаныш нұр іздеген,
     Шуақ толған жанымыз жүрегіміз,
     Үлгі алсын көрген жан мына бізден.
  Балалар, «адамгершілік амандасудан басталады»- дегендей ең алдымен күлімдеп бас иіп бір-бірімізбен амандасып алайық. Рахмет.   Енді әсем  әуен сазымен бір-бірімізге тілегімізді айтайық.
Мысалы: Қайырлы күн! Сабағыңды жақсы оқы! Әрқашан жүзіңнен күлкі кетпесін! Адал бол! Қайрымды бол! Жүрегің жақсылыққа толы болсын! Алланың нұры жаусын!
Ұл мен қызды дәріптеу мақсатында өлең шумақтары оқылады.
Білектей арқасында өрген бұрым,
Шолпысы сылдыр қағып жүрсе ақырын.
Кәмшат бөрік, қара қасты,
Сұлу қыздың көріп пе ең мұндай түрін?!-деген  Абай атамыздың өлең жолдарын қыздарымызға,
Атадан жақсы ұл туса,
Елінің туы болады.
Атадан жаман ұл туса,                                  
Елінің соры болады- деген  Қазбек бидің нақыл сөздерін ұл балаларға арнай отырып, бүгінгі «Иманды ұл, инабатты қыз- өмір көркі» атты тәрбиелік шарамызды  бастаймыз.
   
Енді жұмысымызды әрі қарай жалғастыру үшін  мына түстерді таңдауларыңызды сұраймын. ( Оқушылар түстерді таңдар орындарына отырады)
 
ІІІ. Тренинг.  Алдарыңдағы параққа адам бойындағы жаман қасиеттерді  жазыңыз. Болғасын жазған қағазды алдарыңызға бүктеп қойыңыз. Ал енді жақсы қасиеттерді жазыңыз.
Топтастыру стратегиясы
І топ.(адамгершілік, имандылық, адалдық, әдептілік, әділдік) 

ІІ топ   ( ізеттілік, қайырымдылық, ұяттылық қамқорлық,  инабаттылық) 

  Балалар, қазақта мынадай тілек  бар екен.  Қыздарға ибалы, инабатты болсын, ұлың иманды, жүректі болсын, адамгаршілігі мол болсын, қайырымды болсын!  Адам бойында жақсылық пен жамандық, имандылық пен имансыздық қатар жүреді. Енді осы жаман қасиеттерден мүлде аулақ болу үшін манағы жазған жаман қасиеттерді жазған парақтарды шын ниеттен, бар ықыластарыңмен мыжғылап, умаждап, іштеріңнен осы қасиетен арылуды ойлаңдар.....енді ашыңдар, оқылып тұрма? Оқылады, енді оны жыртып тастайық.
 
Бүгінгі тәрбие сағатымызда тек жақсы қасиеттерді сөз етіп, ұл мен қыздың тәрбиесіндегі адамгершілік, имандылық  қағидаларына тоқталамыз.
 
Осы өз пікірлерімізді ортаға салайық.  Балалар пікірі тыңдалады.
 
ІҮ. Жаңа ақпарат
 
    Иман- араб тілінде сенім деген ұғымды білдіреді. Халық адамгершілігі жоғары кісіні  «иманды» деп құрметтейді, адамгершілік қалыпты бұзған адамды «имансыз» деп жек көреді.  Адамгершілігі, ар-ұяты бар адамның бет-бейнесі, иман жүзділігі жарқын, биязы, парасатты болады. Ондай адамды халық «иманжүзді кісі» деп бағалайды.
 Инабаттылық – әдептілік, тәрбиелілік, мәдениеттілік ұғымдарымен жақын мағынада қолданылатын, кісілік қасиеттердің бірі.
Инабаттылық, көбінесе, адамның мінез-құлық ерекшеліктерімен айқындалады. Оның басты көріністеріне: адамгершілік, қайырымдылық, кішіпейілділік, жауапкершілік, тәртіптілік, қанағатшылық, биязылық, ілтипаттылық, ізеттілік, сабырлылық, әділдік, шыншылдық, т.б. жатады. Инабаттылықтың негізгі шарттарының бірі – ар-ұятқа кір келтірмеу. Халық “жарлы болсаң да, арлы бол” дейді. Ар-ұяты бар кісі ғана биязы, ақжарқын, иманжүзді, инабатты келеді

Абай атамыздың даналығы –адамдықты жақтайды.
Адам болам десеңіз...
Бес нәрседен қашық бол...,—
Бес нәрсеге асық бол, - деп  Абай атамыз айтқандай, адамның  ішкі рухани казынасының молығуы өз қолында.
 
І топ 
    Ата-бабаларымыз адамның ішкі дүниесіне зер сала отырып, өздерінің көз жеткізген ой-пікірлерін өсиет етіп кейінгі ұрпаққа қалдырып отырған. Қазақ даналарының тұжырымдауынша, адамгершілік, имандылық  мынадай 10 нәрседен тұрады; біріншіден, адамдарға кішіпейіл және нәзік сезімталдықпен қараудан, екіншіден, өзінің ісінің бұрыс екенін біліп, соған орай әрекет жасаудан; үшіншіден, халқына қызмет етуден; төртіншіден, өз сырларын басқаға білдіру-білдірмеуді білу; бесіншіден, өзінің және басқалардың сырын сақтаудан; алтыншыдан, әр жағдайда сақ бола білуден; жетіншіден, тілге ие болып, артық сөйлемеуден; сегізіншіден, әдеп сақтаудан, тоғызыншы, қатеңді бірден мойындап, кешірім сұраудан; оныншы құлаққа жағымсыз сөзді айтпаудан.     
ІІ топ
 Инабаттылық- әдептіліктің әсем көрінісі.
 Инабаттылық рәсімдері: қарапайымдылық, сыпайылық, тіл алғыштық, адалдық, әділдік,

 
жауапкершілік. Инабатты, биязы мінезді қатардағы қарапайым қамқоршы адамды халық нағыз перзентім деп үлгі тұтады. Ұлы ғұламалардың еңбектерінің қайсысы болсын имандылық, инабаттылық, адамдық қасиет қалыптастыруды көздеген. Сондай еңбектердің бірі – Қожа Ахмет Иассауидің «Даналық кітабы». Онда 149 өсиеті аса қымбат тәлім-тәрбиелік тұжырымдар. Халқымыз ежелден ұлдарын батырлыққа баулып, түзде өсірсе, қыздарын үй шаруасына үйретіп, «қырық үйден тыйым салған»
 
                               Имандылық қасиеттер
● қарапайымдылық
● сыпайылық
● мейірімділік
● кішіпейілділік
● ізеттілік
● адалдық
 
Ү. Ойланайық пікірлесейік.
                  
     Ұлдарға сұрақ:
 
1. Қыздың көркі деп нені түсінесің?  ( ең бірінші мінезі, әдептілігі, әрине 
                                                                   сыртқы келбеті)
2. Қыздарды неге өмірдің гүлі дейді?   ( Гүл табиғаттың сәні, оны баптап, 
  бағып күтсең, әдемі, хош иісті болып өседі. Қыз бала да, солай кішкентай  
  кезінен бастап бағып, жақсы тәрбие беру керек. Отбасында берген тәрбие 
   қалай болса,өскенде солай қалыптасады.)
 
3. Қызға қандай қылық жараспайды?   (ерсі күлгені, дөрекі сөйлегені, 
                                                                         өтірік айтқаны)
 4. Қыздарға арнап мақал айт.    ( Қыз өссе елдің көркі, Таудың көркі тас, 
       қыздың көркі шаш, Қызға қырық жерден тыю, Анаға қарап қыз өсер)
 5. Өзіңе қыздардың қандай мінезі ұнайды? (қылықты , әдепті болса, 
                                                                                 сыпайы, биязы  болса  )
                           Қыздарға сұрақ:
 1. Ұлдарға қандай қылық жараспайды? ( бұзақылық, сотқарлығы, кісіні 
                                                                          сыйламайтыны)
2. Ұлдарға арнап мақал айт  (Атадан жақсы ұл туса,
                                                     Қар үстінде от жанар, 
                                                     Атадан жаман ұл туса,
                                                     Ат үстінде ит қабар
     Жақсы бала әкесінің басын төрге сүйрейді, жаман бала әкесінің төрдегі басын есікке сүйрейді , жақсы бала- сүйік, жаман бала күйік)
 3. Саған ұлдардың қандай мінезі ұнайды? (салмақты, кішіпейіл, 
     адамгершілігі мол),
 4. Атадан жақсы ұл туса, елінің туы болады дегенді қалай түсінесің?
    ( Отан үшін отқа түс, күймейсің дегендей, ұл бала еліне отанына қызмет 
    етуі тиіс.Ол  үшін тәртіпті, саналы, адамгершілі мол болуы керек деп  
    ойлаймын)
5. Ұл бала үшін қасиетті борыш деп нені айтар едің?
     (Ата-анасын сыйлау, өз елін қорғау)
  ҮІ.  Ситуациялық жағдаяттар.

 1- топ
                  Елдостың қылығы.
 Велосипедпен жарысып келе жатқан Елдос жолдың шетінде тұрған қарияны көреді. Не істеу керек? Жол беріп, өткізіп жіберсе, жлдастарынан қалып қояды. Жарыстың аты жарыс, Елдос қарияның жолын кесіп өтеді. Елдостың қылығы дұрыс па, бұрыс па?  Сен қайтер едің? 
 ІІ топ  
 2 сұрақ.    Сыныптас екі құрбың театрда отырып, қатты күліп, дөрекі сөйлеп, басқалардың көңілін өздеріне аударып отыр. Құрбыларыңа не  айтар едің?

Ортақ сұрақ.   Сіз автобуста отырсыз. Келесі аялдамадан  қарт  адам кірді. Бос  орын жоқ.  Ал сенің шынымен денсаулағың нашарлап тұр, Не істер   едің?
 
  
ҮІІ. «Мақалды тап» ойыны 
 Мақалдар сайысы: Ортаға 2 мұғалімді шақырамыз! 
Берілген мақалдарды сурет сызыу арқылы жеткізу керексіз!  Оқушылар белгішені көтріп жауап беруге болады. Әр топ  ойланып, 1 немес 2 жауап айтуға құқылы.
1. Сөз сүйектен өтеді
2. Боранды күні бала мен ит құтырады.
3.  Қыз өссе елдің көркі, гүл өссе жердің көркі.
4. Оқу инемен құдық қазғандай
5. Қоянды қамыс, жігітті намыс өлтіреді
ҮІІІ. Қорытынды
Мұғалім. Сонымен балалар, бүгінгі тәрбие шарамыздан не түйдік?
 Бүгін біз адамгершілік, имандылық туралы мағлұмат алдық. Сіздер қай жерде болсаңдар да әдепті, тәртіпті, ақылды болып, жамандықты жақсылыққа  баурап жүрулеріңіз керек. Өмір сіздерден осыны талап етеді.
Сонымен,  иманды ұл мен инабатты  қыздың бойында  қандай  қасиеттер  болу керек?
Топтастыру          
 
 
             Иманды ұл                                       Инабатты қыз
 
Тәртіпті                                                               ибалы                             
қайырымды                                                        сыпайы
әдепті                                                                  биязы
адамгершілігі мол                                             кішіпейіл

Қыз балаларға табиғатынан нәзіктік пен ұяңдық, ер балаларға батылдық пен ұстамдылық тән. Осыны түсіне білсе,  олар күнделікті өмірде бір- біріне көмектесуге дайын тұрады.
Ант қабылдау сәті: 
2 топ өз анттар  +-ын тапсырады!
 
ІХ. Жүректен жүрекке.
 –Балалар, енді бір –біріңе тілек жазып, қалаған адамдарыңа ұсына  
  қойыңыздар.
Аң жортар  аяғымен, жер еркесі,
Құс ұшар қанатымен, көк еркесі.
Халқыңа қалаулы ұл боламын десең,
Адам бол! Болма адамның көлеңкесі – деп  Абай атамыз айтқандай, Біздің бойымызда мына қасиеттер:
Намысшылдық, ақылдылық, сыпайылылық, қонақжайлылық,парасаттылық, елжандылық, адамгершілік, шыншылдық, қайраттылық, әдәлетшілдік,ар -намысты, әдет -  ғұрыпты, сондықтан бүгінгі сынып сағатымыз арқылы сендерден қылықты, ибалы, міезді,  ата – баба салтын қастерлейтін өнегелі де өнерлі, ұятты және көрікті ұрпақ болып қалыптасады деп сенім артамын.

Тәрбие сағатымыз аяқталды.


     Ұлдарға сұрақ:
 
1. Қыздың көркі деп нені түсінесің?  
2. Қыздарды неге өмірдің гүлі дейді?   
 3. Қызға қандай қылық жараспайды?   
 4. Қыздарға арнап мақал айт.    
 5. Өзіңе қыздардың қандай мінезі ұнайды?
                           Қыздарға сұрақ:
 
1. Ұлдарға қандай қылық жараспайды? 
2. Ұлдарға арнап мақал айт 
 3. Саған ұлдардың қандай мінезі ұнайды
 4. Атадан жақсы ұл туса, елінің туы болады дегенді қалай түсінесің?
5. Ұл бала үшін қасиетті борыш деп нені айтар едің?
    Ситуациялық жағдаяттар.
 
1- топ
                  Елдостың қылығы.
 Велосипедпен жарысып келе жатқан Елдос жолдың шетінде тұрған қарияны көреді. Не істеу керек? Жол беріп, өткізіп жіберсе, жлдастарынан қалып қояды. Жарыстың аты жарыс, Елдос қарияның жолын кесіп өтеді. Елдостың қылығы дұрыс па, бұрыс па?  Сен қайтер едің? 
 ІІ топ  
 2 сұрақ.    Сыныптас екі құрбың театрда отырып, қатты күліп, дөрекі сөйлеп, басқалардың көңілін өздеріне аударып отыр. Құрбыларыңа не  айтар едің?

Ортақ сұрақ.   Сіз автобуста отырсыз. Келесі аялдамадан  қарт  адам кірді. Бос  орын жоқ.  Ал сенің шынымен денсаулағың нашарлап тұр, Не істер   едің?

Ең әдемі қыздар – ол өрілген шашына,
бантик таққан қыздар
[image: Картинки по запросу орнаменты рамки]

            
             Кирдищев атындағы орта мектебі  - бақшасы


Ашық тәрбие сағаты 

[image: Related image]Тақырыбы: «Ибалы ұл, инабатты қыз -өмір көркі»

